
КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
“Емдін” муниципальнӧй районса муниципальнӧй юкӧнлӧн мутасын меститчӧм республика тӧдчанлуна торйӧн ёна видзана вӧр-ва мутасъяс йылысь положениеяс вынсьӧдӧм йылысь да Коми АССР-са Министръяс Сӧветлӧн да Коми Республикаса Министръяс Сӧветлӧн ӧткымын шуӧмӧ вежсьӧмъяс пыртӧм йылысь
Коми Республикаса Веськӧдлан котыр шуис:
1. Вынсьӧдны:
1) “Висдінса” республика тӧдчанлуна канму вӧр-ва заказник йылысь положение 1 №-а содтӧд серти;
2) “Гамса” республика тӧдчанлуна вӧр-ва памятник йылысь положение 2 №-а содтӧд серти;
3) “Доньнюр” республика тӧдчанлуна канму вӧр-ва заказник йылысь положение 3 №-а содтӧд серти;
4) “Кочмӧсса” республика тӧдчанлуна вӧр-ва памятник йылысь положение 4 №-а содтӧд серти.
2. Пыртны Коми АССР-са Министръяс Сӧветлӧн да Коми Республикаса Министръяс Сӧветлӧн ӧткымын шуӧмӧ вежсьӧмъяс 5 №-а содтӧд серти.
3. Тайӧ шуӧмыс вынсялӧ сійӧс официальнӧя йӧзӧдӧмсянь дас лун кольӧм мысти.
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова
Сыктывкар
2019 вося урасьӧм тӧлысь 19 лун
89 № 
ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 19 лунся 89 №-а шуӧм дорӧ
(1 №-а содтӧд)
“Висдінса” республика тӧдчанлуна                                                              канму вӧр-ва заказник йылысь
ПОЛОЖЕНИЕ
1. Панас
“Висдінса” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын выль заказникъяс да вӧр-ва памятникъяс артмӧдӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвывса) нырвизь.
ООПТ-лӧн тыр ним: “Висдінса” республика тӧдчанлуна                                                канму вӧр-ва заказник.
ООПТ-лӧн дженьыд ним: “Висдінса” заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ лӧсьӧдӧма сы могысь, медым видзны экология боксянь баланссӧ да видзны нюрвывса турипув (Oxycoccus palustris) быдман да рӧдман условиеяссӧ.
2.2. Заказниклӧн шӧр могъяс:
экологическӧй ӧтвесьталун видзӧм;
ландшафтнӧй да биологическӧй унапӧлӧслун видзӧм;
мувыв да ва экосистемаяслысь гидрологическӧй режим видзӧм;
вӧр-ва комплексъясын ывлавывса процессъяс туялӧм да экосистемаяслӧн серпас вежсьӧм бӧрся видзӧдӧм могысь условиеяс лӧсьӧдӧм.
3. Заказниклӧн меститчанін да площадь
3.1. Заказник меститчӧ “Емдін” муниципальнӧй районса муниципальнӧй юкӧнлӧн мутасын, Ильяшор скп-сянь 2 км войвылын, Айкатыласа лесничестволӧн Айкатыласа участковӧй лесничестволӧн 233, 234, 262-264 кварталъясса мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1* содтӧдын.
3.1. Заказник мутаслӧн площадьыс лоӧ 310,8 га.
*оз йӧзӧдсьы.
4. Заказниклӧн мудоръяс
4.1. Заказниклӧн мудорыс мунӧ Айкатыласа лесничестволӧн Айкатыласа участковӧй лесничестволӧн 233 кварталса 18 выделлӧн войвыв мудорті, 233 кварталса 12 выделлӧн рытыв да войвыв мудоръясті, 234 кварталса 5 выделлӧн войвыв да лунвыв мудоръясті, 233 кварталса 12 выделлӧн асыввыв мудорті, 234 кварталса 13 выделлӧн асыввыв мудорті, 233 кварталса 18 выделлӧн асыввыв мудорті, 234 кварталса 16 выделлӧн асыв-войвыв мудорті, 264 кварталса 1 выделлӧн асыввыв мудорті, 263 кварталса 2 выделлӧн лунввыв мудорті, 262 кварталса 10 выделлӧн лунвыв да рытыввыв мудоръясті, 263 кварталса 1 выделлӧн рытыввыв мудорті. Заказниклӧн мутасӧ сідзжӧ тырвыйӧ пырӧны 233 кварталса 19, 20 выделъяс, 263 кварталса 3 выдел, 264 кварталса 7 выдел.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 1* содтӧдын да мудоръяслӧн карта вылын 2* содтӧдын.
*оз йӧзӧдсьыны.
5. Заказниклӧн мудоръясын меститчысь                                                    видзан вӧр-ва комплексъяс да объектъяс
Торйӧн ёна видзан объект - вылыс сфагновӧй нюр. Ёнджыкасӧ ылтасын быдмӧ обыкновеннӧй пожӧм (Pinus sylvestris). Вӧркӧд орчча веськыдджык либӧ посни вутшка участокъясын, быдмӧны пожӧма-куста-гӧнаюра-нитшка ӧткотыръяс, кӧні турун да кустъяс пӧвстын паськалӧмаӧсь векньыд коръя подбел (Andromeda polifolia), нюрвывса момга турун (Chamaedaphne calyculata) да влагалищнӧй гӧнаюр (Eriophorum vaginatum). Этшаджык, но пырджык быдмӧ обыкновеннӧй чӧдлач (Vaccinium uliginosum), пув (Vaccinium vitis-idaea), нюрвыв турипув (Oxycoccus palustris) да видз выв би турун (Melampyrum pratense). Мувыв веркӧслы лӧсялӧ унапӧлӧслун. Сійӧс артмӧдӧ сфагновӧй да турунвиж нитшъяслӧн сорас.
Ылтасын вевтыртӧны вутшка-гыбада участокъяс. Налы лӧсялӧны комплекснӧй му эж вевттьысь быдмӧгъяс, неыджыд ценотическӧй аслыспӧлӧслун. Пуясыс быдмӧны сӧмын микрорельефлӧн джуджыдінъясын. Вутшъяслӧн унджык ӧткотырын кустарникъясысь медся уна нюрвывса момга турун, векньыд векньыд коръя подбел, керч (Ledum palustre), турунъясысь - влагалищнӧй гӧнаюр да мырпом (Rubus chamaemorus). Лыддьӧдлӧм сикасъяс кындзи пыр паныдасьӧны нюрвыв турипув, кузьмӧс турипув (Oxycoccus microcarpus), ляк кыдз (Betula nana), обыкновеннӧй чӧдлач. Му эжӧд артмӧдӧма сфагнӧвӧй нитшъясӧн, джынйысь унджык случайын паськалӧма магелланскӧй нюр нитш (Sphagnum magellanicum), рудовгӧрд нюр нитш (Sphagnum fuscum) да векньыд коръя нюр нитш (Sphagnum angustifolium). Сёрдъяс да вутшкостса паськыдінъясын ваыс тӧдчымӧн уна. Сэні медуна влагалищнӧй гӧнаюр да векньыд коръя нюр нитш. Кустыс ёнджыкасӧ абу уна, но вежсян условиеясын да “кос” гыбадъясын быдмӧгъяслысь ӧткотыръяс артмӧдӧмын налӧн участвуйтӧмыс ыджыдджык.
Нюр шӧрын быдмӧ обыкновеннӧй пожӧм (Pinus sylvestris). Пуяслӧн джудждаыс вежласьӧ 0,1-сянь 5,0 метрӧдз, пасйӧма ӧткымын кос пу. Микрорельефыс вутшка, кӧнсюрӧ мусюр-йӧнӧда. Джуджыдінъяс босьтӧны участоклӧн площадьыс 70-90%. На пиысь быдын вевтыртӧ нюрвывса кустъяс да мырпом, мувывса эжӧдын - рудовгӧрд нюр нитш.
Нюрлӧн да вӧрлӧн мудорын, на дорса сёрдъясын, а сідзжӧ нюрса ва мунан сёртасъясын неыджыд инъяс босьтӧмаӧсь мезоолиготрофнӧй (пуа) – туруна-нитшка сфагновӧй ӧткотыръяс: куста-эжӧра-нитшка, кадвужа-эжӧра-нитшка, эжӧра-нитшка.
Ценотическӧй да сикасъяслӧн унасикаслун абу ёна ыджыд. Ценофлоралӧн подулӧн лоны тайӧ дінму нюръясын тшӧкыда паныдасьлысь олысьяс. Нюрын ставнас пасйӧма быдмӧгъяслысь 45 гӧгӧр сикас, сы лыдын нитш ногаяс. На лыдысь 10 унджыкыс пырӧ бурдӧдан да овмӧсын коланаяс лыдӧ (нюрвыв турипув, нюрвывса керч, обыкновеннӧй чӧдлач да мукӧд).
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемалӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс стрӧитӧм, выльмӧдӧм, линейнӧй объектъяс стрӧитӧм, выльмӧдӧм да могмӧдӧм кындзи, кор абу найӧс меститӧм да уджӧдӧм вылӧ мӧд позянлун;
2) пуяс да кустарникъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);
3) абу пуа вӧр ресурсъяс, вӧрса сёян-юан да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
4) прӧмыслӧвӧя кыйсьӧм, кыйсян инфраструктура объектъяс лӧсьӧдӧм;
5) муяс бурмӧдӧм;
6) быд пӧлӧс химия препарат да мувердас видзӧм да наӧн вӧдитчӧм;
7) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
8) туясян (корсьысян, геофизическӧй да геологоразведочнӧй) уджъяс, мувывса механизируйтӧм средствоясӧн вӧдитчӧмӧн да му эжӧд да быдмӧгъяс торкалӧмӧн абу йитчӧм уджъяс кындзи;
9) мупытшса озырлун, сы лыдын трунда, перйӧм;
10) заказниклысь мутас ёгӧсьтӧм да няйтчӧдӧм, производство да потребление шыбласъяс складируйтӧм да меститӧм, ортсӧ лэдзан ва нуӧдӧм;
11) биологическӧй (ботаническӧй да зоологическӧй) да геологическӧй коллекцияяс чукӧртӧм, наука могъяс вылӧ найӧс чукӧртан случайяс кындзи.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) нуӧдны му веркӧс да быдмӧгъяс ёна торктӧг геологосъёмочнӧй уджъяс Мулӧн вылыс юкӧнъяслысь тэчас да геофизика полеяс пасйӧм могысь дистанционнӧя зондируйтан методъясӧн вӧдитчӧмӧн;
3) наука-туялан да геологосъёмочнӧй уджъяс нуӧдігӧн вӧчны абу уна му удж (ляпкыд шурфъяс, киӧн писькӧдан писькӧдӧм скважинаяс сувтӧдӧм, нэмӧвӧйся породаяслысь естественнӧй петанінъяс пуктӧмъясысь да быдмӧгъясысь весалӧм) водзӧ рекультивируйтӧмӧн либӧ консервируйтӧмӧн сэк, кор найӧ восьтӧны геология объектъяслысь тӧдчана да эталоннӧй юкӧнъяс (кодъяслӧн эм наукаын ыджыд тӧдчанлун);
4) кыйсьыны любительскӧя да спортивнӧя оланпастэчасӧн урчитӧм пӧрадокын;
5) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчысь вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплекслы да объектъяслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны федеральнӧй оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Айкатыласа лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 19 лунся 89 №-а шуӧмӧн
(2 №-а содтӧд)
“Гамса” республика тӧдчанлуна вӧр-ва памятник йылысь 
ПОЛОЖЕНИЕ
1. Панас
“Гамса” республика тӧдчанлуна вӧр-ва памятниксӧ (водзӧ – вӧр-ва памятник) артмӧдӧма “Шоча паныдасьлысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяс збыльмӧданног йылысь да заказникъяс да вӧр-ва памятникъяс содтӧд индӧм йылысь” Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧмӧн.
Вӧр-ва памятник лоӧ республика тӧдчанлуна торйӧн ёна видзан   вӧр-ва мутасӧн (водзӧ – ООПТ).
ООПТ-лӧн тыр ним: “Гамса” республика тӧдчанлуна                                                вӧр-ва памятник.
ООПТ-лӧн дженьыд ним: “Гамса” вӧр-ва памятник.
Вӧр-ва памятниксӧ лӧсьӧдӧма вына кадколаст урчиттӧг да вӧр-ва памятниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Вӧр-ва памятник котыртан да сійӧс уджӧдан юкӧнын канмусянь веськӧдлӧмыс, вӧр-ва памятник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – вӧр-ва памятникӧн веськӧдлысь орган).
2. Вӧр-ва памятник артмӧдан медшӧр могъяс да сылӧн могъяс
2.1. Вӧр-ва памятниксӧ лӧсьӧдӧма сы могысь, медым видзны тшӧкыда паныдасьлысь (эталоннӧй) гырысь туруна (канареечниковӧй да кострецовӧй) ойдлан видзьяс.
2.2. Вӧр-ва памятниклӧн медшӧр могъяс:
ландшафтнӧй да биологическӧй унапӧлӧслун, сы лыдын Эжва ю уйтын сылӧн шӧр визувтӧмын быдмӧгъяслӧн эталоннӧй ӧткотыръяс, видзӧм.
3. Вӧр-ва памятниклӧн меститчанін да площадь
3.1. Вӧр-ва памятник меститчӧ “Емдін” муниципальнӧй районса муниципальнӧй юкӧнлӧн мутасын, Эжва юлӧн шуйгаладор берегын ойдлан террасаын, Межӧг с-сянь 3,5 км лунвылӧ да Мадмас пст-сянь 4 км асыввылӧ.
Вӧр-ва памятник меститчанінлысь карта-схемасӧ вайӧдӧма тайӧ Положение дорӧ 1* содтӧдын.
3.2. Вӧр-ва памятник мутаслӧн площадьыс лоӧ 23 га.
*оз йӧзӧдсьы.
4. Вӧр памятниклӧн мудоръяс
4.1. Вӧр памятниклӧн мудорыс заводитчӧ Кунес-Ю юлӧн да Эжва юлӧн шуйгаладор берегса ойдланінса (виямса) вислӧн ӧтлаасянінсянь да мунӧ ёнджыкасӧ асыв-лунвывлань виямлӧн шуйга берегті 1500 м кузьта баддя мутшкӧслӧн лунвыв помӧдз, водзӧ рытыввылӧ баддя мутшкӧслӧн лунвыв помті Кунес-Ю юлӧн веськыд берегӧдз водзӧ, Кунес-Ю юлӧн веськыд берегті рытыв-войвылӧ петан чутӧдз.
4.2. Вӧр-ва памятниклысь мудоръяссӧ петкӧдлӧма карта-схема вылын тайӧ Положение дорӧ 2* содтӧдын.
*оз йӧзӧдсьы
5. Вӧр-ва памятниклӧн мудоръясын меститчысь видзан                  вӧр-ва комплексъяс да объектъяс
Вӧр-ва памятниклӧн мудоръясын меститчӧма видзвыв ылтас, кутшӧм нюжалӧ кузь визьӧн Эжва ю уйтлӧн діа юкӧн пӧлӧн. Уйтын паныдасьӧны быдмӧгъяслӧн татшӧм ӧткотыръяс: чистӧй канареечникъяс, уна пӧлӧс туруна канареечникъяс, уна пӧлӧс ичӧт туруна шепта турунъяс, уна пӧлӧс туруна костровникъяс да канареечника бадьяс.
Канареечникъяс артмӧдӧны тростниковӧй двукисточниклысь монодоминантнӧй мутшкӧсъяс (Phalaroides arundinacea).
Уна пӧлӧс туруна канареечникъяс меститчӧны бурысьяслӧн пӧкатъясын, бурысьяскостса ляпкыдінъясын да веркӧслӧн ляпкыд усьӧминъясын. Паськалӧма тростниковӧй двукисточник, эм крука турун (Filipendula ulmaria), йӧз йыла (Veronica longifolia), кӧктоин (Equisetum arvense).
Уна пӧлӧс ичӧт туруна шепта турунъяслӧн тэчасын медыджыд инсӧ босьтӧ зэв ыджыд шепта турун (Agrostis gigantea) да пырей турун (Elytrigia repens).
Условиеяс серти ӧткодь, но васӧдджыкінъясын сӧвмисны уна пӧлӧс туруна костровникъяс. Ыджыдалӧ тайӧ ассоциациялӧн ӧткотыръясын небыд шепта пырей (Bromus inermis) да колля пырей (Alopecurus pratensis).
Канареечниковӧй баддяинъяс нюжалӧны неыджыд оръясяна визьясӧн ворга боксянь участоклы пӧперег. Ӧткотыръяслы лӧсялӧ ёна сӧвмӧм гӧль сикас тэчаса турунзьӧмӧн, кутшӧмын ыджыдалӧ тростниковӧй двукисточник.
Му эжӧсыс торъялӧ ёнджыкасӧ паськалӧм аллювиальнӧй эжаа слӧйяса да видзвывса слӧйяса лыа либӧ лыавевъя тэчаса мусинъясӧн.
6. Вӧр-ва памятник торйӧн ёна видзан режим
6.1. Вӧр-ва памятниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемалӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс, сооружениеяс стрӧитӧм, выльмӧдӧм;
2) овмӧс нуӧдан да мукӧд удж вылӧ му участокъясӧн вӧдитчӧм;
3) видз-му овмӧс пемӧсъясӧс йирсьӧдӧм;
4) муяс гӧрӧм;
5) прӧмыслӧвӧя кыйсьӧм, кыйсян инфраструктура объектъяс лӧсьӧдӧм;
6) бурдӧдан быдмӧгъяс заптӧм да чукӧртӧм, гражданаӧн асланыс могъяс вылӧ найӧс заптӧм кындзи;
7) му веркӧс да быдмӧгъяс торкалӧм, вӧчны позяна удж сикасъяс збыльмӧдан случайяс кындзи;
8) быд пӧлӧс химия препарат да мувердас видзӧм да наӧн вӧдитчӧм;
9) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (вӧр-ва памятник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
10) туясян (корсьысян, геофизическӧй да геологоразведочнӧй) уджъяс, мувывса механизируйтӧм средствоясӧн вӧдитчӧмӧн да му веркӧс да быдмӧгъяс торкалӧмӧн абу йитчӧм уджъяс кындзи;
11) мупытшса озырлун перйӧм;
12) вӧр-ва памятниклысь мутас ёгӧсьтӧм да няйтчӧдӧм, производство да потребление шыбласъяс складируйтӧм да меститӧм, ортсӧ лэдзан ва нуӧдӧм.
6.2. Вӧр-ва памятниклӧн мутасын позьӧ:
1) нуӧдны вӧр-ва памятникӧн наука-туялан уджъяс веськӧдлысь органкӧд сӧгласуйтӧмӧн;
2) зоологическӧй, ботаническӧй да геологическӧй коллекцияяс наука да туялан могъяс вылӧ чукӧртӧм вӧр-ва памятникӧн веськӧдлысь органкӧд сӧгласуйтӧмӧн;
3) нуӧдны му веркӧс да быдмӧгъяс ёна торктӧг геологосъёмочнӧй уджъяс нуӧдӧм Мулӧн вылыс юкӧнъяслысь тэчас да геофизика полеяс пасйӧм могысь дистанционнӧя зондируйтан методъясӧн вӧдитчӧмӧн;
4) наука-туялан да геологосъёмочнӧй уджъяс нуӧдігӧн вӧчны абу уна му удж (ляпкыд шурфъяс, киӧн писькӧдан писькӧдӧм скважинаяс сувтӧдӧм, нэмӧвӧйся породаяслысь естественнӧй петанінъяс пуктӧмъясысь да быдмӧгъясысь весалӧм) водзӧ рекультивируйтӧмӧн либӧ консервируйтӧмӧн сэк, кор найӧ восьтӧны геология объектъяслысь тӧдчана да эталоннӧй юкӧнъяс (кодъяслӧн эм наукаын ыджыд тӧдчанлун);
5) кыйсьыны любительскӧя да спортивнӧя оланпастэчасӧн урчитӧм пӧрадокын;
6) видз системалысь зумыд состояние видзӧм могысь турун ытшкӧм;
7) уна вося турунлысь кӧйдыс чукӧртӧм;
8) овмӧс да мукӧд удж нуӧдан мӧд сикасъяс, мыйысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Вӧр-ва памятниксӧ, сы лыдын сылӧн мутасын меститчӧм вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчасӧн.
7.2. Вӧр-ва памятниклы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны федеральнӧй оланпастэчасӧн урчитӧм пӧрадокын.
7.3. Вӧр-ва памятниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Вӧр-ва памятниклы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь вӧр-ва памятник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Вӧр-ва памятник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм да оланпастэчасӧн абу ӧлӧдӧм мукӧд ӧшмӧс тшӧт весьтӧ.
ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 19 лунся 89 №-а шуӧм дорӧ
(3 №-а содтӧд)
“Доньнюр” республика тӧдчанлуна                                                             канму вӧр-ва заказник йылысь
ПОЛОЖЕНИЕ
1. Панас
“Доньнюр” республика тӧдчанлуна канму вӧр-ва заказниксӧ (водзӧ – заказник) артмӧдӧма “Коми АССР-ын заказникъяс да вӧр-ва памятникъяс индӧм йылысь” Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧмӧн.
Заказник лоӧ республика тӧдчанлуна торйӧн ёна видзан вӧр-ва мутасӧн (водзӧ – ООПТ) да сылӧн эм гидрологическӧй (нюрвыв) нырвизь.
ООПТ-лӧн тыр ним: “Доньнюр” республика тӧдчанлуна                                                канму вӧр-ва заказник.
ООПТ-лӧн дженьыд ним: “Доньнюр” заказник.
Заказниксӧ лӧсьӧдӧма вына кадколаст урчиттӧг да заказниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Заказник котыртан да сійӧс уджӧдан юкӧнын канмусянь веськӧдлӧмыс, заказник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – заказникӧн веськӧдлысь орган).
2. Заказник артмӧдан медшӧр могъяс да сылӧн могъяс
2.1. Заказниксӧ артмӧдӧма сы могысь, медым кутны экология боксянь баланссӧ да видзны мырпом (Rubus chamaemorus) быдмӧм вылӧ условиеяссӧ.
2.2. Заказниклӧн шӧр могъяс:
экологическӧй ӧтвесьталун видзӧм;
ландшафтнӧй да биологическӧй унапӧлӧслун, сёян-юан да бурдӧдан быдмӧгъяс быдманінъяс видзӧм;
мувыв да ва экосистемаяслысь гидрологическӧй режим видзӧм;
вӧр-ва комплексъясын ывлавывса процессъяс туялӧм да экосистемаяслӧн серпас бӧрся видзӧдӧм могысь условиеяс лӧсьӧдӧм.
3. Заказниклӧн меститчанін да площадь
3.1. Заказник меститчӧ “Емдін” муниципальнӧй районса муниципальнӧй юкӧнлӧн да “Княжпогост” муниципальнӧй районса муниципальнӧй юкӧнлӧн мутасын, Емдін с-сянь асыв-войвылӧ 8 км ылнаын, Айкатыласа лесничестволӧн Айкатыласа участковӧй лесничестволӧн 20-24, 78, 79 кварталъяслӧн, Железнодорожнӧй лесничестволӧн Сереговса участковӧй лесничестволӧн 45 кварталса мудоръясын, а сідзжӧ босьтӧ 17 га площадя участок, кутшӧм оз пыр вӧр фондса муясӧ, 45 кварталсянь лунвылын.
Заказник меститчанінлысь карта-схемасӧ вайӧдӧма тайӧ Положение дорӧ 1* содтӧдын.
3.2. Заказник мутаслӧн площадьыс лоӧ 710 га.
*оз йӧзӧдсьы.
4. Заказниклӧн мудоръяс
4.1. Заказниклӧн мудорыс заводитчӧ Айкатыласа лесничестволӧн Айкатыласа участковӧй лесничестволӧн 21 кварталса 19 выделлӧн рытыв-войвыв помсянь да мунӧ ёнджыкасӧ асыввывлань 21 кварталса 19 выделлӧн, 22 кварталса 15 выделлӧн, 23 кварталса 19 выделлӧн войвыв мудоръясті, 24 кварталса 17 выделлӧн войвыв, асыввыв да рытыв мудоръясті, 23 кварталса 18 выделлӧн войвыв, рытыв да лунвыв мудоръясті, 24 кварталса 20 выделлӧн войвыв мудорті, Железнодорожнӧй лесничестволӧн Серёговса участковӧй лесничестволӧн 45 кварталса 23 выделлӧн рытыв да войвыв мудорті. Водзӧ рытыв-лунвылӧ веськыда Айкатыласа лесничестволӧн Айкатыласа участковӧй лесничестволӧн 24 кварталса 21 выделлӧн асыв-лунвыв помӧдз. Водзӧ ёнджыкасӧ рытыввывлань 24 кварталса 21 выделлӧн лунвыв мудоръясті, 23 кварталса 20 выделлӧн, 22 кварталса 17 выделлӧн, 79 кварталса 7, 9, 10, 8, 14 выделъяслӧн лунвыв мудоръясті, 79 кварталса 13 выдел 78 кварталса 24 выдел вомӧналӧмӧн. Водзӧ асыв-войвылӧ 78 кварталса 24, 21, 23 выделъяслӧн рытыв мудорті, 78 кварталса 22 выдел вомӧналӧмӧн. Водзӧ ёнджыкасӧ рытыв-лунвывлань 78 кварталса 16 выделлӧн лунвыв мудорті, 78 кварталса 14, 19 выделъяслӧн асыввыв мудорті, 78 кварталса 22 выдел вомӧналӧмӧн. Водзӧ асыв-войвылӧ 78 кварталса 19 выделлӧн рытыв-войвыв мудорті. Водзӧ рытыв-лунвылӧ 78 кварталса 17 выделлӧн асыв-лунвыв мудорті. Водзӧ ёнджыкасӧ войвывлань 78 кварталса 17, 12, 22 выделъяслӧн рытыв мудорті, 78 кварталса 11 выделлӧн асыв-лунвыв, рытыв, рытыв-войвыв мудоръясті, 78 кварталса 6 выделлӧн рытыв мудорті, 78 кварталса 9 выдел вомӧналӧмӧн. Водзӧ асыв-войвылӧ 20 кварталса 27 выделлӧн рытыв-войвыв мудорті петан чутӧдз.
Заказниклӧн мутасӧ сідзжӧ пырӧ Айкатыласа лесничестволӧн Айкатыласа участковӧй лесничестволӧн 20 кварталса 28 выдел, 21 кварталса 20-26 выделъяс, 22 кварталса 18, 19 выделъяс, 23 кварталса 21 выдел, 78 кварталса 7, 8, 13 выделъяс, 79 кварталса 1-7 выделъяс дзоньнас.
4.2. Заказниклысь мудоръяссӧ петкӧдлӧма карта-схема вылын тайӧ Положение дорӧ 2* содтӧдын.
*оз йӧзӧдсьы.
5. Заказниклӧн мудоръясын меститчысь видзан                                вӧр-ва комплексъяс да объектъяс
Заказникын видзӧны вутшка микрорельефа вылысса мырпома-нитшка нюр. Нюрлӧн шӧр юкӧнын петкӧдчӧ мусюръяслӧн да йӧнӧдъяслӧн вежласьӧм. Мусюръяс вылын быдмӧгъясыс сэтшӧмӧсь жӧ, кыдзи вутшъяс вылын быдмӧгъяс.
Быдмӧгъяслӧн эжӧдыс ёнджыкасӧ ӧткодь, нюр пасьтала быдмӧ обыкновеннӧй пожӧм (Pinus sylvestris). Быдмӧг ӧткотыръяслӧн сикаса тэчасыс артмӧ 30 этшаджык сикасысь, нитшъяс да ройяс пыртӧмӧн. Вутшъяслӧн турун да кустъяс пӧвстын ёнджыкасӧ быдмӧ керч (Ledum palustre), нюрвывса момга турун (Chamaedaphne calyculata), обыкновеннӧй чӧдлач (Vaccinium uliginosum), сьӧд пон чӧд (Empetrum nigrum) да мырпом (Rubus chamaemorus). Унджык ӧткотыръяслӧн мувывса эжӧдын ёнджыкасӧ быдмӧ рудовгӧрд нюр нитш (Sphagnum fuscum). 
6. Заказник торйӧн ёна видзан режим
6.1. Заказниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемалӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс да сооружениеяс стрӧитӧм, выльмӧдӧм, линейнӧй объектъяс стрӧитӧм, выльмӧдӧм да могмӧдӧм кындзи, кор абу найӧс меститӧм да уджӧдӧм вылӧ мӧд позянлун;
2) пуяс да кустъяс кералӧм да механическӧя жугӧдӧм (виччысьтӧм да аварийнӧй ситуацияяс кындзи);
3) вӧрса сёян-юан ресурсъяс да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
4) прӧмыслӧвӧя кыйсьӧм, кыйсян инфраструктура объектъяс лӧсьӧдӧм;
5) муяс бурмӧдӧм;
6) быд пӧлӧс химия препаратъяс да мувердасъяс видзӧм да наӧн вӧдитчӧм;
7) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (заказник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
8) туясян (корсьысян, геофизическӧй да геологоразведочнӧй) уджъяс, мувывса механизируйтӧм средствоясӧн вӧдитчӧмӧн да му веркӧс да быдмӧгъяс торкалӧмӧн абу йитчӧм уджъяс кындзи;
9) мупытшса озырлун, сы лыдын трунда перйӧм;
10) заказниклысь мутас ёгӧсьтӧм да няйтчӧдӧм, производство да потребление шыбласъяс складируйтӧм да меститӧм, ортсӧ лэдзан ва нуӧдӧм;
11) биологическӧй (ботаническӧй да зоологическӧй) да геологическӧй коллекцияяс чукӧртӧм, наука могъяс вылӧ найӧс чукӧртан случайяс кындзи.
6.2. Заказниклӧн мутасын позьӧ:
1) нуӧдны наука-туялан уджъяс заказникӧн веськӧдлысь органкӧд сӧгласуйтӧмӧн;
2) нуӧдны му веркӧс да быдмӧгъяс ёна торктӧг геологосъёмочнӧй уджъяс Мулӧн вылыс юкӧнъяслысь тэчас да геофизика полеяс пасйӧм могысь дистанционнӧя зондируйтан методъясӧн вӧдитчӧмӧн;
3) наука-туялан да геологосъёмочнӧй уджъяс нуӧдігӧн вӧчны абу уна му удж (ляпкыд шурфъяс, киӧн писькӧдан писькӧдӧм скважинаяс сувтӧдӧм, нэмӧвӧйся породаяслысь естественнӧй петанінъяс пуктӧмъясысь да быдмӧгъясысь весалӧм) водзӧ рекультивируйтӧмӧн либӧ консервируйтӧмӧн сэк, кор найӧ восьтӧны геология объектъяслысь тӧдчана да эталоннӧй юкӧнъяс (кодъяслӧн эм наукаын ыджыд тӧдчанлун);
4) кыйсьыны любительскӧя да спортивнӧя оланпастэчасӧн урчитӧм пӧрадокын;
5) нуӧдны овмӧс да мукӧд уджлысь мӧд сикасъяс, мыйясысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Заказниксӧ, сы лыдын сылӧн мутасын меститчысь вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Заказниклӧн вӧр-ва комплекслы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны федеральнӧй оланпастэчасӧн урчитӧм пӧрадокын.
7.3. Заказниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Заказниклӧн вӧр-ва комплексъяслы либӧ налӧн компонентъяслы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь заказник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Заказник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Железнодорожнӧй лесничестволӧн 1993 вося вӧр овмӧс котыртан да нуӧдан материалъяс тӧд вылӧ босьтӧмӧн.
ВЫНСЬӦДӦМА
Коми Республикаса Веськӧдлан котырлӧн
2019 во урасьӧм тӧлысь 19 лунся 89 №-а шуӧмӧн
(4 №-а содтӧд)
“Кочмӧсса” республика тӧдчанлуна                                                                      вӧр-ва памятник йылысь 
ПОЛОЖЕНИЕ
1. Панас
“Кочмӧсса” республика тӧдчанлуна вӧр-ва памятниксӧ (водзӧ –    вӧр-ва памятник) артмӧдӧма “Коми АССР-ын вӧр лэдзанінъясын сус пу видзӧм да сус пу заказникъяс да вӧр-ва памятникъяс индӧм йылысь” Коми АССР-са Министръяс Сӧветлӧн 1967 во йирым тӧлысь 16 лунся 408 №-а шуӧмӧн.
Вӧр-ва памятник лоӧ республика тӧдчанлуна торйӧн ёна видзан   вӧр-ва мутасӧн (водзӧ – ООПТ).
ООПТ-лӧн тыр ним: “Кочмӧсса” республика тӧдчанлуна                                                ботаническӧй вӧр-ва памятник.
ООПТ-лӧн дженьыд ним: “Кочмӧсса” вӧр-ва памятник.
Вӧр-ва памятниксӧ артмӧдӧма вына кадколаст урчиттӧг да вӧр-ва памятниклӧн мудоръясын меститчысь му участокъяссӧ вӧдитчысьяслысь, кутысьяслысь да киын кутысьяслысь босьттӧг.
Вӧр-ва памятник котыртан да сійӧс уджӧдан юкӧнын канмусянь веськӧдлӧмыс, вӧр-ва памятник видзан да сыӧн вӧдитчан юкӧнын канму дӧзьӧрыс збыльмӧдсьӧ Коми Республикаса Веськӧдлан котырӧн уполномочитӧм Коми Республикаса олӧмӧ пӧртысь власьт органӧн да (либӧ) сылӧн ведомствоувса канму учреждениеӧн, кодлы сетӧма лӧсялана уджмогъяссӧ (водзӧ – вӧр-ва памятникӧн веськӧдлысь орган).
2. Вӧр-ва памятник артмӧдан медшӧр могъяс да сылӧн могъяс
2.1. Вӧр-ва памятниксӧ артмӧдӧма сы могысь, медым видзны шӧр ареалысь торйӧдӧм сибирса пожӧмлысь (Pinus sibirica) популяциясӧ вид паськалан рытыв мудорын.
2.2. Вӧр-ва памятниклӧн шӧр могъяс:
видзны шоча паныдасьлысь древеснӧй быдмӧгъяса вӧр - Pinus sibirica, вид паськалан рытыв мудорын;
лӧсьӧдны условиеяс, медым туявны вӧр-ва комплексъясын естественнӧй процессъяс да видзӧдны налӧн состояние вежсьӧм бӧрся.
3. Вӧр-ва памятниклӧн меститчанін да площадь
3.1. Вӧр-ва памятник меститчӧ “Емдін” муниципальнӧй районса муниципальнӧй юкӧнлӧн мутасын, Богомолов гр-сянь лунвылӧ 9 км ылнаын, Айкатыласа лесничестволӧн Семуковса участковӧй лесничестволӧн 63, 77 кварталъяслӧн мудоръясын.
Заказник меститчанінлысь карта-схемасӧ вайӧдӧма тайӧ Положение дорӧ 1* содтӧдын.
3.2. Памятник мутаслӧн площадьыс лоӧ 35,7 га.
*оз йӧзӧдсьы.
4. Вӧр-ва памятниклӧн мудоръяс
4.1. Вӧр-ва памятниклӧн мудорыс мунӧ Айкатыласа лесничестволӧн Семуковса участковӧй лесничестволӧн 63 кварталса 18 выделлӧн войвыв мудорті да 77 квартаса 4 выделлӧн лунвыв мудорті.
4.2. Заказник мудоръяссӧ петкӧдлӧма карта-схема вылын тайӧ Положение дорӧ 2* содтӧдын.
*оз йӧзӧдсьы.
5. Вӧр-ва памятниклӧн мудоръясын меститчысь видзан                  вӧр-ва комплексъяс да объектъяс
Вӧр-ва памятниклӧн мудоръясын меститчӧма кӧкшабдіа да туруна да  нитшка сикаса сус пу вӧръяслӧн ылтӧс Pinus sibirica вӧръяс участвуйтӧмӧн, кутшӧмлысь популяциясӧ торйӧдӧма сикаслӧн ӧтпомся ареаллӧн рытыв мудорысь. Сибирса сус пулӧн медся ыджыд пуяслӧн джудждаыс 25 м да диаметрыс 73 см, налысь состояниесӧ донъялӧма кыдзи дзоньвидза. Сус пуяслӧн ӧтувъя лыдыс лоӧ 15 гӧгӧр экземпляр. Сибирса сус пулӧн выль петасыс лёк, пушйӧдыс петкӧдчысьӧ ӧтка быдмӧгъясӧн.
6. Вӧр-ва памятник торйӧн ёна видзан режим
6.1. Вӧр-ва памятниклӧн мутасын оз позь вӧчны овмӧс нуӧдан да мукӧд удж, мый вӧсна вермас торксьыны экосистемалӧн дзоньлуныс, сы лыдын:
1) капитальнӧя стрӧитан объектъяс, а сідзжӧ абу капитальнӧй стрӧйбаяс, сооружениеяс стрӧитӧм, выльмӧдӧм;
2) овмӧс нуӧдан да мукӧд могъяс вылӧ му участокъясӧн вӧдитчӧм;
3) вӧр кералӧмсӧ став сикас нуӧдӧм, санитарно-оздоровительнӧй  мероприятиеяс, пӧжарысь видзчысянлун могмӧдӧм серти мероприятиеяс нуӧдігӧн кералӧмъяс, кварталса прӧсекаяс, визиръяс кералӧм, весалӧм, туйяс, кутшӧмъяс эмӧсь, видзӧм могысь кералӧмъяс, а сідзжӧ мукӧд кералӧм кындзи, кутшӧмъяс йитчӧмаӧсь вӧчны позяна удж сикасъяскӧд;
4) древесина да живица, да сідзжӧ сибирса сус пулысь кольяс заптӧм;
5) абу пуа вӧр ресурсъяс, вӧрса сёян-юан ресурсъяс да бурдӧдан быдмӧгъяс заптӧм да чукӧртӧм, индӧм ресурсъяссӧ да быдмӧгъяссӧ гражданаӧн асланыс могъяс вылӧ заптӧм да чукӧртӧм кындзи;
6) муяс бурмӧдӧм да гӧрӧм;
7) быд пӧлӧс химия препаратъяс да мувердасъяс видзӧм да наӧн вӧдитчӧм;
8) туйясысь, кутшӧмъяс эмӧсь, да торйӧн индӧм местаясысь бокын механизируйтӧм транспортлӧн ветлӧм да сулалӧм (вӧр-ва памятник видзӧм серти мероприятиеяс, а сідзжӧ вӧр-ва комплексъяс да объектъяс видзӧм да бӧр лӧсьӧдӧм серти мероприятиеяс нуӧдӧмкӧд йитчӧм случайяс кындзи);
9) туясян (корсьысян, геофизическӧй да геологоразведочнӧй) уджъяс, механизируйтӧм средствоясӧн вӧдитчӧмӧн да му веркӧс да быдмӧгъяс торкалӧмӧн абу йитчӧм уджъяс кындзи;
10) мупытшса озырлун перйӧм;
11) вӧр-ва памятниклысь мутас ёгӧсьтӧм да няйтчӧдӧм, производство да потребление шыбласъяс складируйтӧм да меститӧм (видзӧм да гуалӧм), ортсӧ лэдзан ва нуӧдӧм;
12) туристскӧй да рекреационнӧй удж, вӧр-ва памятниклӧн мутасын гражданаӧн асланыс могъяс вылӧ овлӧм кындзи.
6.2. Вӧр-ва памятниклӧн мутасын позьӧ:
1) нуӧдны вӧръясын пӧжарысь видзчысянлун да санитарнӧй видзчысянлун могмӧдӧм, вӧр бурмӧдӧм да вӧр бӧрся дӧзьӧритӧм серти мероприятиеяс вӧр йитӧдъяс ладмӧдан юкӧнын оланпастэчасӧн урчитӧм пӧрадокын тайӧ Положениелӧн 6.1 пунктса корӧмъяс тӧд вылӧ босьтӧмӧн;
2) нуӧдны наука-туялан уджъяс, чукӧртны наука-туялан могъяс вылӧ  (зоологическӧй, ботаническӧй) да геологическӧй коллекцияяс, вӧр-ва  памятникӧн веськӧдлысь органкӧд сӧгласуйтӧмӧн;
3) нуӧдны му веркӧс да быдмӧгъяс ёна торктӧг геологосъёмочнӧй уджъяс нуӧдӧм Мулӧн вылыс юкӧнъяслысь тэчас да геофизика полеяс пасйӧм могысь дистанционнӧя зондируйтан методъясӧн вӧдитчӧмӧн;
4) наука-туялан да геологосъёмочнӧй уджъяс нуӧдігӧн вӧчны абу уна му удж (ляпкыд шурфъяс, киӧн писькӧдан писькӧдӧм скважинаяс сувтӧдӧм, нэмӧвӧйся породаяслысь естественнӧй петанінъяс пуктӧмъясысь да быдмӧгъясысь весалӧм) водзӧ рекультивируйтӧмӧн либӧ консервируйтӧмӧн сэк, кор найӧ восьтӧны геология объектъяслысь тӧдчана да эталоннӧй юкӧнъяс (кодъяслӧн эм наукаын ыджыд тӧдчанлун);
5) кыйсьыны любительскӧя да спортивнӧя оланпастэчасӧн урчитӧм пӧрадокын;
6) нуӧдны овмӧс да мукӧд уджлысь мӧд сикасъяс, мыйысь абу ӧлӧдӧма вӧр-ваӧн вӧдитчан да гӧгӧртас видзан юкӧнын оланпастэчасӧн да тайӧ Положениеӧн, оланпастэчасӧн урчитӧм пӧрадокын.
7. Бӧртас
7.1. Вӧр-ва памятниксӧ, сы лыдын сылӧн мутасын меститчысь вӧр-ва комплексъяссӧ да налысь компонентъяссӧ, видзӧны вӧр-ваӧн вӧдитчан да гӧгӧртас видзан юкӧнын оланпастэчас серти.
7.2. Вӧр-ва памятниклы лёктор вӧчан грӧз артмӧм дырйи сылӧн мутасын вӧчны позяна удж сикасъяссӧ дзескӧдӧны, недыр кад кежлӧ дугӧдӧны либӧ дугӧдӧны федеральнӧй оланпастэчасӧн урчитӧм пӧрадокын.
7.3. Вӧр-ва памятниклысь мутассӧ места вылын индӧны ӧлӧдан да юӧртан пасъяс сувтӧдӧмӧн, а сідзжӧ торйӧдӧны тематическӧй картография материалъяс вылын.
7.4. Вӧр-ва памятниклы вӧчӧм лёкторсӧ колӧ вештыны Россия Федерацияса оланпастэчас серти.
7.5. Юридическӧй кывкутысьясӧс да торъя йӧзӧс, кодъяс мыжаӧсь вӧр-ва памятник торйӧн ёна видзан урчитӧм режим торкӧмын, кыскӧны кывкутӧмӧ Россия Федерацияса оланпастэчас серти.
7.6. Вӧр-ва памятник торйӧн ёна видзан урчитӧм режимлӧн уджалӧм да сійӧс могмӧдӧм серти мероприятиеяс збыльмӧдсьӧны Коми Республикаса республиканскӧй сьӧмкуд сьӧм да оланпастэчасӧн абу ӧлӧдӧм мукӧд ӧшмӧс тшӧт весьтӧ.
Пасйӧд. Мудоръяссӧ опишитӧма Айкатыласа лесничестволӧн 2013 вося вӧр овмӧс котыртан да нуӧдан материалъяс тӧд вылӧ босьтӧмӧн.
Коми Республикаса Веськӧдлан котырлӧн
2019 во урасьӧм тӧлысь 19 лунся 89 №-а шуӧм дорӧ
5 №-а СОДТӦД
Коми АССР-са Министръяс Сӧветлӧн да                                             Коми Республикаса Министръяс Сӧветлӧн ӧткымын шуӧмӧ пыртӧм ВЕЖСЬӦМЪЯС
1. “Коми АССР-ын заказникъяс да вӧр-ва памятникъяс индӧм йылысь” Коми АССР-са Министръяс Сӧветлӧн 1978 во вӧльгым тӧлысь 30 лунся 484 №-а шуӧмын:
1) нюръясын-вӧр-ва памятникъясын (шуӧм дорӧ 4 №-а содтӧд):
нелямын кыкӧд позиция киритны;
2) мукӧд заказникын (шуӧм дорӧ 5 №-а содтӧд):
содтыны татшӧм сюрӧса коймӧд позиция:
“
	Доньнюр
	710
	Емдін район
Княжпогост район
 
	Айкатыласа лесничестволӧн Айкатыласа участковӧй лесничество,
Железнодорожнӧй лесничестволӧн Сереговса участковӧй лесничество 
	20-24, 78, 79
45 
	Вутшкӧс микрорельефа  мырпома да сфагновӧй вылыс нюр


”.
2. “Шоча паныдасьлысь быдмӧгъяс да пемӧсъяс видзан юалӧмъяс серти Коми АССР-са Министръяс Сӧветлысь шуӧмъяс збыльмӧданног йылысь да заказникъяс да вӧр-ва памятникъяс содтӧд индӧм йылысь” Коми АССР-са Министръяс Сӧветлӧн 1984 во рака тӧлысь 29 лунся 90 №-а шуӧмын:
1) Коми АССР-ын выльысь артмӧдӧм заказникъясын (шуӧм дорӧ 1 №-а содтӧд):
дас ӧкмысӧд позиция киритны;
2) Коми АССР-ын выльысь артмӧдӧм вӧр-ва памятникъясын (шуӧм дорӧ 2 №-а содтӧд):
содтыны татшӧм сюрӧса дас нёльӧд позиция:
“
	“Гамса”, республиканскӧй
	ботаническӧй
	“Емдін” МР МЮ. Вӧр-ва памятник меститчӧма
Эжва юлӧн шуйгаладор берегын ойдлан террасаын, 
Межӧг с-сянь 3,5 км-ын лунвылӧ да Мадмас пст-сянь 4 км асыввылӧ. Площадьыс - 23 га.
	тшӧкыда паныдасьлысь (эталоннӧй) гырысь туруна (канареечниковӧй да кострецовӧй) ойдлан видзьяс
	“Гамса” республика   тӧдчанлуна                                                               вӧр-ва памятник йылысь положение серти


”.
3. “Коми АССР-ын выль заказникъяс да вӧр-ва памятникъяс артмӧдӧм йылысь” Коми АССР-са Министръяс Сӧветлӧн 1989 во кӧч тӧлысь 26 лунся 193 №-а шуӧмын:
Коми АССР-ын выльысь артмӧдӧм заказникъясын (шуӧм дорӧ 1 №-а содтӧд):
ветымынӧд позиция гижны тадзи:
“
	“Висдінса”, канму вӧр-ва, республиканскӧй
	гидрология (нюрвывса) 
	Меститчӧма  “Емдін” МР МЮ мутасын,  Ильяшор скп-сянь 2 км войвылын Айкатыласа лесничестволӧн Айкатыласа участковӧй лесничестволӧн 233, 234, 262-264 кварталъяслӧн мудоръясын. Площадьыс – 310,8 га.
	Турипувъя нюр
	“Висдінса” республикаса тӧдчанлуна канму вӧр-ва заказник йылысь Положение серти


”.
4. “Республикаса (АССР-са) тӧдчанлуна заказникъяс да вӧр-ва памятникъяс йылысь положениеяс вынсьӧдӧм йылысь” Коми АССР-са Министръяс Сӧветлӧн 1988 во йирым тӧлысь 31 лунся 222 №-а шуӧмын:
29 №-а содтӧд киритны.
5. “Республикаса тӧдчанлуна заказникъяс да вӧр-ва памятникъяс  йылысь положениеяс вынсьӧдӧм да выль заказникъяс артмӧдӧм йылысь” Коми Республикаса Министръяс Сӧветлӧн 1993 во рака тӧлысь 1 лунся 110 №-а шуӧмын:
6 №-а содтӧд киритны.
